
Аннотация. Мақолада халқ қўшиқлари ва мусиқа ижодиётининг кўп қиррали 

жиҳатларининг талабалар шахсини камол топтиришга самарали таъсири, уларнинг 

маънавий-эстетик тарбиясидаги кенг имкониятлари ҳақида сўз боради.. 

ХУДОЖЕСТВЕННО-ЭСТЕТИЧЕСКОЙ КУЛЬТУРЫ НА НОВОМ ЭТАПЕ 

РАЗВИТИЯ УЗБЕКИСКОГО ОБЩЕСТВА 

Аннотация. В статье рассматривается плодотворное влияние многогранных 

аспектов народных песен и музыкального творчества на развитие личности учащихся и 

их широкие возможности в духовно-эстетическом воспитании. 

SOCIO-PHILOSOPHICAL FACTORS OF DEVELOPMENT OF YOUTH 

ARTISTIC AND AESTHETIC CULTURE AT A NEW STAGE OF DEVELOPMENT OF 

UZBEK SOCIETY 

Abstract. The article discusses the fruitful influence of the multifaceted aspects of folk 

songs and musical creativity on the development of the personality of students and their wide 

opportunities in spiritual and aesthetic education.  

КИРИШ 

Ўзбек халқининг тарихий-маданий ва диний-маърифий қадриятларини қайта 

тиклаш ва буюк аждодларимизнинг маънавий-ахлоқий, маданий меросини ўрганиш 

бугунги куннинг долзарб масалаларидан биридир[1]. Бунда Ўрта Осиѐда яшаб, ижод 

қилган санъат намоѐндаларининг илмий-маданий мероси, шунингдек, соғлом маънавий-

ахлоқий муҳитни шакллантиришга ѐрдам берадиган миллий мақом санъати муҳим 

аҳамият касб этади. “Нега деганда, агар инсоннинг қулоғига енгил елпи, тумтароқ 

оҳангларга ўрнашиб қолса, бора-бора унинг бадиий диди, мусиқа маданияти пасайиб 

кетиши, унинг оламини сохта тушунчалар эгаллаб олиши ҳам ҳеч гап эмас. Охир-

оқибатда бундай одам “Шашмақом” сингари миллий меросимизнинг ноѐб дурдоналарини  

қабул қилиши қийин бўлиб қолади”[2;32] 

Анъанавий ҳаѐт тарзи, ахлоқ меъѐрлари ҳамда мусиқанинг маънавий озуқаси бўлган 

миллий мақом санъатида инсонни камолотга ундайдиган дунѐқарашлардан келиб чиқувчи 

бой менталитет мавжуд. “Мақом – оҳангга жойлашган тафаккурдир. У қоғозга 

битилмаган, тошга ўйилмаган китоб ... унинг оҳанглари она заминга меҳр уйғотади”[2;44]. 



 
SCIENCE AND INNOVATION 

INTERNATIONAL SCIENTIFIC JOURNAL VOLUME 1 ISSUE 6 

UIF-2022: 8.2 | ISSN: 2181-3337 

 

 

 951 

 

Шуларни назарда тутган ҳолда ѐшларнинг маънавий-ахлоқий маданиятини 

шакллантиришда мақом санъатидан оқилона фойдаланиш масалаларига алоҳида эътибор 

қаратиш лозим деб ўйлаймиз. Айниқса, “Ўзбек миллий мақом санъатини янада 

ривожлантириш чора-тадбирлари тўғрисида”[3]ги қарорнинг ўз вақтида эълон 

қилинганлиги мақом санъатининг тарбиявий аҳамияти ўта муҳим эканлигидан далолат 

беради. 

ТАДҚИҚОТ МАТЕРИАЛЛАРИ ВА МЕТОДОЛОГИЯСИ 

Ана шундай дурдона мусиқа меросимизни асраб-авайлаш, назарий ва амалий 

ўзлаштириш, уни келажак авлодга етказиб бериш ҳар қайси мусиқа назариѐтчиси ва 

амалиѐтчисининг зиммасидаги муҳим вазифадир. Бу шарафли йўлда сидқидилдан меҳнат 

қилган мақомдон устозлар, мусиқашунос олимлар ва саводхон ижрочиларнинг самарали 

илмий изланишлари ҳамда эришган натижаларини эътироф этиш лозим. 

Халқимизнинг жуда қадимий, бой ва теран тарихий илдизларига эга бўлган мусиқа 

мероси ҳамма даврларда ҳам ўзининг тарбиявий таъсирчан бадиий ғоялари билан 

кишиларнинг маънавий-эстетик тарбиясида муҳим ўрин тутиб келган. Мана шундай ўлкан 

маънавий бойликдан ѐшларни бадиий-эстетик тарбиялашда янада унунмли фойдаланиш 

орқали уларнинг қалбида эзгулик, ҳалоллик, поклик, инсонпарварлик, дўстлик, 

ватанпарварлик, миллатга, миллий қадриятларга муҳаббат ҳис-туйғуларини 

шакллантиришда самарали натижаларга эришиш мумкин.  

Зеро, мусиқанинг тарбиявий таъсир кучи, унинг бугунги кундаги аҳамияти ҳақида 

И.Каримовнинг айтган қуйидаги сўзлари ҳам фикримизни тасдиқлайди: “Мусиқанинг 

ҳаѐтбахш таъсирини ўз ҳаѐтида сезмасдан яшайдиган одамни бизнинг юртимизда топиш 

қийин... Энг муҳими бугунги кунда мусиқа санъати навқирон авлодимизнинг юксак 

маънавият руҳида камол топишида бошқа санъат турларига қараганда кўпроқ ва кучлироқ 

таъсир кўрсатмоқда [1]. 

ТАДҚИҚОТ НАТИЖАЛАРИ 

Ўсиб келаѐтган ѐш авлоднинг мусиқий дунѐқарашини шакллантириш билан 

маънавий баркамол инсон қилиб тарбиялашда умумтаълим мактабларидаги мусиқа 

тарбиясининг роли ниҳоятда каттадир. Маълумки, умумтаълим мактаблари мусиқа 

таълими ва тарбиясининг бош мақсадларидан бири ѐш авлодни миллий мусиқамизга 

ворислик қила оладиган ҳамда умумбашарий мусиқий қадриятларни теран идрок эта 

оладиган маданиятли инсон даражасида вояга етказишдан иборатдир. Шунинг учун ҳам 

“Умумтаълим мактабларида мусиқа таълими, тарбияси Концепцияси”да миллий мусиқа 

таълим-тарбиясини миллий мусиқа мероси негизида шакллантириш алоҳида 

таъкидланади. Кўпгина илмий тадқиқотларда ҳам халқ мусиқа мероси таркибидаги 

фольклор, мумтоз ва мақом куй-қўшиқларини юксак тарбиявий-таъсирчанликка эга 

эканлиги, уларни ѐшлар маънавий оламига чуқурроқ сингдириш, бадиий-эстетик 

тарбиясида тўғри ва мақсадли фойдаланиш орқали юқори самарадорликка эришиши 

мумкинлиги асослаб берилган. Ҳақиқатдан ҳам халқ мусиқа меросида энг оммавийлик 

касб этувчи қўшиқчилик ижодиѐтига оид фольклор, мумтоз ва мақом асарларининг 

бадиий мазмуни таҳлил қилинса, уларда “халқ донишмандлиги”нинг энг улуғ ва 

олийжаноб ғоялари мужассамланганлигини кўриш мумкин. Масалан, фольклор 

йўналишидаги халқ қўшиқлари ўз мазмунида халқ ҳаѐтининг энг муҳим, ўзига хос турли 

кўринишлари ва қирраларини акс эттирадики, мусиқа дарсларида уларни ўрганиш ўқувчи-

ѐшларни миллий ўзлигини англашларида беқиѐс аҳамият касб этади.  

Халқимиз мусиқа меросидаги энг машҳур ва қадрли бўлган мумтоз ва мақом 

ашулалари мумтоз адабиѐтимизнинг энг сара шеърий намуналарига боғланган мусиқий 

оҳанглар жўрлигида ижро этилиб, авлоддан-авлодга ўтиб, ҳозирги кунда ҳам ўз кўрки ва 

қимматини йўқотмай келмоқда. Бундай қўшиқларни ҳар қандай ҳолатда ҳам инсон 

ҳиссиѐтига бадиий эмоционал таъсир кўрсатиши ҳақида буюк Шарқ алломалари жуда кўп 

ва хўб фикрларини айтиб ўтишганлиги ҳам ҳақиқатдир[4].  

Ўзбек халқ мусиқа меросидаги аҳамиятга молик қўшиқчилик йўналишларидан 

яна бири, бу танқидий руҳдаги ҳазил ва ҳажвий қўшиқлардир. Бу мавзудаги қўшиқлар 

мазмунида салбий иллатлар, ҳолат ва кўринишлар, ўзига хос киноя, қочирим, ҳазил-мазах 

орқали талқин қилинадики, улар ҳам ўз ўрнида муҳим тарбиявий кучга эгалиги билан 

ажралиб туради.   

Кўринадики, халқ мусиқа ижодиѐтининг энг оммавий, ҳозиржавоб ва кенг 

қамровли шакли бўлмиш, қўшиқчилик санъатининг бугунги кундаги мавқеи, таълимий ва 

тарбиявий масалаларни ҳал этишдаги роли ва ўрни ҳар қачонгидан-да долзарб бўлиб 

қолмоқда.  

МУҲОКАМА 

Лекин, умумтаълим мактабларида мусиқа дарсларини кузатишлар шуни 

кўрсатмоқдаки, таълим жараѐнида халқ мусиқа мероси, хусусан, мумтоз ва мақом санъати 

ҳақидаги мавзулар, улар бўйича ўқувчилар эгаллаши лозим бўлган билим ва малакалар 

талаб даражасида эмас. Халқ мусиқа ижодиѐтини ўрганишга ҳозирги кун талаблари 

даражасида ѐндошилмаяпти. Бу муаммолар сирасида қуйидагиларни алоҳида кўрсатиш 

мумкин:  

- Умумтаълим мактабларининг халқ мусиқа ижодиѐти, хусусан, фольклор, 

мумтоз ва мақом мусиқаси “ѐзувлари” (фонотека) билан етарли даражада 

таъминланмаганлиги; 

- Халқ мусиқа ижодиѐтига оид кенг маълумотлар олиш имконини берувчи ўқув-

услубий қўлланмаларни яратилмаганлиги; 

- Аксарият кўпчилик мусиқа ўқитувчиларининг мумтоз ва мақом мусиқаси 

бўйича етарлича мутахассислик малакаларига эга эмаслиги; 

- Ҳар бир чорак ва йил мавзуси бўйича тавсия этилган ва мустақил ўрганиш 

мумкин бўлган репертуар намуналари ҳақида мухтасар маълумотлар берувчи манбалар, 

махсус нота ѐзувидаги тўпламларнинг йўқлиги; 

- Зарур техника воситаларини тақчиллиги ѐки айрим мактабларда умуман 

йўқлиги ва ҳоказо[4;6]. 

ХУЛОСА 

Хулоса қилиб айтганда, халқ қўшиқчилик ижодиѐтидан баркамол авлод тарбиясида 

кенг фойдаланиш йўлида таъкидлаб ўтилган муаммоларни ижобий ҳал қилиш 

жамиятимизнинг маънавий-маърифий пойдеворини мустаҳкамлаш йўлида қўйилаѐтган 

вазифларни самаралироқ амалга оширишда янги уфқлар очади. 

